
VESTARA BRYGGJA

FELAGSBYGNINGUR KAMPUS SETRIÐ (boðin út í feb. 2026) 
•	Kantina (felags fyri øll á Setrinum)
•	Felagsøki / torg
•	Lítið og stórt auditorium
•	Óformligt lestrarøki við bólkarúmum
•	Kafé
•	Lesisalur
•	Bókasavn við lestrarøki
•	Marknaðarhøll
•	Undirvísingarhøli
•	Fyrisiting
•	Grønur setursgarður við uppihalds- og savningarstøðum

FRÆLSI 20 (heildarumvæling er í gongd)
•	Skrivstovur til Námsvísindadeildina, Náttúruvísindadeildina 

og Deildina fyri heilsu- og sjúkrarøktarvísindi
•	Serútgjørdar royndarstovur til vísindaligt arbeiði
•	Undirvísingar- og kanningargarðar
•	Bólkarúm og fundarhølir
•	Undirvísingarhølir
•	Fakstovur
•	Aula
•	Rørsluhøll
•	Uppihaldsrúm til lesandi og starvsfólk

KOMANDI VERKÆTLAN - SETURSBYGNINGUR OG
PARKERINGSKJALLARI

VESTURKIRKJAN

VINNUHÁSKÚLIN

HAVSTOVAN

Ein strategisk íløga í framtíð Føroya

Eitt kampus til universitetið í Føroyum er so nógv meira enn bygningar. 
 
Tað er ein greið politisk og samfelagslig fráboðan um, at vit velja vitan, 
dirvi og nýmenning sum grundarlag undir framtíð okkara í Føroyum.
 
Við at savna útbúgving, gransking og nýskapan í sterkum og nútímans 
karmum skapa vit eitt umhvørvi, har hugskot spretta, samstarv blómar 
og nýggjar loysnir taka skap og festa rót. Her møtast lesandi, granskarar 
og vinnulív – og her verður framtíðin ment.
 
Íløgur í hægri útbúgving og gransking eru ikki ein útreiðsla, men ein 
skilagóð og langtíðarhaldfør strategi fyri at styrkja búskapin, fremja 
nýskapan og tryggja, at fleiri ung velja at skapa sítt lív og síni virði í 
Føroyum.
 
Framtíð Føroya byrjar á kampus.
 
Ólavur Ellefsen, 
stýrisformaður fyri Fróðskaparsetur Føroya



FRÆLSIÐ 20 SNA - Selmar Nielsen Arkitektur

GALLARÍ’IÐ

Nýggju samanbyggingarnar knýta eyðkendu lonirnar 
í verandi bygningi saman, og gomlu blindvegirnir í 
lonunum gerast virknir. Nú ber til at ferðast frítt millum 
hæddirnar og út í garðarnar. Her eru smærri lestrarklivar, 
uppihaldskrókar og fyrilestrarsalur. Beinleiðis samband 
er við útiøkini sunnanfyri og út í vardu garðarnar, og eitt 
hanagleiv  eryvir í felagsbygningin. 

HØVUÐSINNGONGD

Nýggja høvuðsinngongdin til Frælsið 20 verður flutt móti 
felagsøkinum og nýggja universitetstorginum sunnan fyri 
bygningin. Gamla høvuðsinngongdin við eyðkendu auluna 
móti vegnum á Frælsinum verður varðveitt, men fær 
ein meira sekunderan Leiklut, tá tað snýr seg um nýggja 
høvuðsásan. Frælsið 20 fær eina stóra, opna framsíðu, 
sum bjóðar dagsljósinum inn, samstundis sum bygningurin 
letur seg upp móti torginum og knýtir Frælsið 20 saman 
við nýggja felagsbygninginum, sum verður hjartað í 
universitetsbýlinginum. 

KANNINGARGARÐUR

Garðarnir eru týðandi partur av heildararkitekturinum. Meðan sjálvur bygningskroppurin 
er greiður og regluligur, skapa garðarnir harafturímóti tøtt, dámlig og vøkur frírúm, 
sum eggja til uppihald og hugdýping. Hesir serligu og vardu garðarnir, ið liggja  millum 
verandi bygning og tilbygningarnar, geva karmar og umstøður til ró mitt í dynamiska 
kampusøkinum. Fjølbroytt útiundirvísing kann smidliga skipast, sum uttandura 
laboratorium, har granskarar og lesandi kunnu gera royndir, dyrka plantur og arbeiða 
við tilfarsroyndum yvir longri tíð. 

LABORATORIUM

Norðaliga í bygninginum eru fleiri 
sergjørdar royndarstovur við góðum 
norðurvendum ljósinnfalli og visuellum 
sambandi út í garðarnar. Rúmini eru 
skipað sum ljós, opin og innbjóðandi 
læruumhvørvi. Tilfarsvalið er einfalt og 
haldgott við ljósum yvirflatum, timbri 
og mildum litum, sum skapa  rólig og 
samanhangandi rúm. 

Teldumynd

Teldumynd TeldumyndTeldumynd



FELAGSBYGNINGUR KAMPUS SETRIÐ Henning Larsen Arkitektar

NÝGGI FELAGSBYGNINGURIN Á KAMPUS FRÆLSI

Útgangsstøðið fyri einum felagsbygningi og einum framskygdum 
framtíðar kampus í Føroyum skal vera eitt kveikjandi og mennandi 
umhvørvi fyri lesandi, starvsfólk og vitjandi. Eitt opið umhvørvi, har 
akademisk dygd er í hásæti og á einum slíkum stigi, at tað dregur bæði 
føroysk og altjóða lesandi, undirvísarar og granskarar til sín.

Tá tú arbeiðir við eini verkætlan sum hesari og hyggur at nýggjum 
lestrar- og kampusumhvørvum altjóða, so lærir tú skjótt, at aftur at 
nevndu tættunum, eru fleiri aðrir høvuðstættir, ið krevja serligan ans. 
Í flestu førum tættir, ið skulu skilmarka samleikan hjá júst hesum 
universitetinum; hjá framtíðar Fróðskaparsetri Føroya!

Onkur vildi sagt, at  tørvur ikki er á einum byggilistarligum samleika,  
men at samleikin skal spretta úr tí innihaldi og fyritaksemi, ið fer fram  
á Setrinum.

TORGIÐ

Vit meta, at tað er  spennandi, um ein søguligur og lokalur íblástur kundi 
verið yvirskipað drívmegi í skapanini av komandi høvuðsbygninginum á 
Setrinum. Tað eru serliga tvey søguevni, sum vit hava tikið støðið í:   
tí siðbundna føroyska býlinginum og tí aldargamla langhúsinum frá 
víkingatíð. Býlingurin verður nýttur sum útgangsstøði fyri og íblástur til 
skipanina av bygninginum í landslagnum. Í sjálvari byggingini hava vit 
hugt at nøkrum prinsippum í rúmliga langhúsinum, ið á ein hátt hevur 
leiklutin sum poetiskur íblástur til tilfar, bygnað, rúmligt huglag og sum 
søgulig tilvísing. Sum nevnt hevur langhúsið, ið starvar heilt frá tíðliga 
í víkingatíð, verið ein rúmligur og byggilistarligur íblástur í verkætlanini. 
Haraftrat er lokkandi at hyggja at eini nútímans útbygging av Setrinum í 
søguliga ljósinum frá roykstovuni sum aldargamal karmur um mentanar
burð og  lærumiðstøð. Tað er ikki heilt skeivt at siga, at føroyski skúlin í 
øldir hevur verið útintur fyrst í langhúsinum, síðani í roykstovuni, til hann 
seinastu hálvtannaðhundrað árini við stórari broyting og menning er 
blivin til tað, hann er í dag.

SETRIÐ SUM EIN VITANARVARÐI VIÐ ÚTSÝNI YVIR BÝIN

Tað skerst ikki burtur, at víðkaðir  møguleikar fyri hægri lesnaði Føroyum 
er avgerandi hornasteinur undir eini burðardyggari menning av føroyska 
samfelagnum. Somuleiðis síggja vit tað sum eitt stórt og gott framstig, 
at avvarðandi myndugleiki hevur gjørt av at menna økið millum Frælsið 
og Debesartrøð til framtíðar kampus hjá Setrinum.   

Eitt øki við stórum menningarmøguleikum til frama fyri bæði Setrið og 
fyri at gerast ein livandi og opin partur av miðbýnum og eini framtíðar 
menning við Vestaru Bryggju og økinum við Landssjúkrahúsið. Ein sera 
góð byrjan á hesi menningarleið má sigast at vera hendan ætlanin við 
einum felagsbygningi – einum dukandi hjarta í Nóatúni. 

BÓKASAVNIÐ Í NEÐRA OG BÓKAKAFÉIN Í ERVA  
VIÐ GÓÐUM ÚTSÝNI OMAN Í BÝIN

Mitt í felagsbygninginum – í økinum, har gøturnar krossast, og grønu 
útiøkini vera drigin inn í bygningin – er lívliga hjartað í bygninginum, 
Torgið. Her spennir almenna rúmið seg somuleiðis ígjøgnum allar hæddir 
í bygninginum. Kring hetta rúm liggja flestu av meginfunktiónunum í 
felagsbygninginum, meðan heldur meira privat øki til skrivstovur o.a. eru  
í meira friðarligum pørtum, longri burtur frá sentrala torginum. 

Útgangsstøðið er, at ymisku lestrarplássini eru í so at siga øllum 
bygninginum; at lestrarplássini eru avbera fjølbroytt og  í sera ymiskum 
umhvørvum, frá tí heilt lívliga til tað heilt privata og friðarliga. Á ein hátt 
eru tað hesir óformligu lestrarmøguleikir, ið skapa eitt slag av grundtóna 
ella huglagi í øllum felagsbygninginum. Lestrarpláss eru allastaðni – frá 
plássum mitt á sititrappuni, á eini balkong við útsýni niður á gøtuna, inni 
í einum matarkróki, í einum friðarligum bólkarúmi ella uttan fyri í einum 
grønum sólkróki við lívd. 

Teldumynd

Teldumynd

Teldumynd

Teldumynd


